
LIL PALMA XI ĦA 

Lil Dan Karm li ia/ha 

Kemm l-April għadda minn fuqek 
siġra sbejħa, wens tal-ġnien, 
kemm l-April rajt ġej u sejjer 
fit-taqlib miqjus taż-żmien? 

Tgħidli qalbi li tgħodd sewwa, 
u bħal dawn rajt bosta xhur: 
hekk jixhidlek iz-zokk oħxon 
il-palm wiesa, kenn l-għasfur. 

Dak li ħawlek miet u ntesa, 
min saqqiek ħadd ma semmieh, 
inti biss hawn għadek tħaddar, 
tkidd Iix-xtiewi, tinki r-riħ, 

Kemm l-għasfur għammar ġe xuxtek, 
kemm il-għanja tidwi smajt, 
kollha taru w ma ġewx izjed 
iżd'hawn dejjem inti bqajt. 

Siġar oħra ihennuna 
meta 'jilbsu ward u nwar 
inti dejjem tħaddar, tħaxwex, 
għalik m'hemmx Diċembru u Frar. 

Xita, silġ, xemx tikwi, sħana 
kollox risq, kullħadd ħabib ; 
xejn ma jgħakksek, xejn ma ji1ħqek, 
int ma tafx xinhu tiġrib. 

Li kont nista', siġra sbejħa, 
li kont nista' nidħol fik 
u nitkixxef fejn hi 'l-moħba 
li b'dal jiem hekk twal tagħnik. 

Għax jien naf, għax qalbi tgħidli, 
li għalija m'hemmx wisq xhur: 
hekk inħossni xħin f1-għaxija 
il-lejl wahxi lilna jżur. 



U nkun waħdi: waqt li l.ħaJja 
tidher tnewnen bħal musbieħ, 
bla twennisa tibqa' qalbi 
din il·qalb li ħabbet sħiħ. 

Jien immut, bħal warda naqa' 
fl-isbaħ għodwa tal-holqien, 
jien immut u inti tibqa' 
tibqa', naf, għal bosta żmien. 

Iżda l-ghanja ta' żgħożiti 
tibqa' ħierġa mill-imwiet, 
l-għanja tiegħi ma tmutx mieghi 
għaliex ġejja mis·smewwiet. 

U kull sena April fuq qabri 
jinseġ damm ta' żah'r u klin 
għax April ħabib I·għannejja 
ghalkemm żgħar, għalkemm ċkejknin. 

Inti tgħix, ja siġra, w·tħaddar 
iżda tghix bla qalb u ħsieb, 
bla ma tista' tħobb u tgħanni 
bla ma tista' tħalli ħbieb. 

Le ma ngħirx għal għomrok diemi, 
Ie ma rridx dat-tul ta' jiem, 
jien fil-għana nħalli qalbi 
għax il-għana jgħix bla tmiem. 

TLIET ŻEBBUĠIN MIXHURA (*) 

39 

Waħda mil1-egħwejjed il-qodma taż-Żebbuġin, hi dik li bil­
Malti ngħiclulha rġulija. Bħala mera ta' din ir-rġl1lija, Żebbn­
ġija u Maltija ħin wieħed, b'dak kollu li ġġib magħha: imħabha 
lejn id-Din u Art iHwelid; għaqal u qlubija, insemmu tliet 
Żehbuġin biss: Dun Mikiel Xerri, l-Isqof Oaruana, u Mikiel 
Anton Vassalli. Mhux għax ma kienx hemm irġiel daqsholll, 
qabilhom II wrajhom: imma nsemmu lilhom g!lax b'xortihom, 
għexu fi żmien it-taħwid, u hekk ġiethom in-newba li juru 
x'inhuma. 

(*) Mixhura==msemmijin, magħrufin. 




